
 - Antjie Krog  (The Guardian, 2 Januarie 2004) 

‘N PLEK VAN DEELNAME EN DEELWÓRD 

16:00 – 16:30 | ATKV Akkoordtent 

Met: Curtis van Kerwel en musiekstudente 

Curtis van Kerwel bied professionele 

musieklesse in die Breytenbach Sentrum aan 

vir studente uit die plaaslike gemeenskap en 

elders: kyk (en luister) hoe hy en hulle musiek 

maak. 
 

“DE SCHOONHEID VAN HET NEDERLANDS” 

16:30 – 17:30 | ATKV Akkoordtent 

Aangebied deur SASNEV 

Met: Jan Mutton (voorsitter, SASNEV 

bestuursraad) en Francois Lötter (direksie: 

Breytenbach Sentrum) 

Die Suid-Afrikaanse Sentrum vir Nederland en 
Vlaandere (SASNEV) vier die Nederlandse taal 
deur ŉ glasie te klink op 25 jaar van SASNEV 
en op ŉ geliefde genoot – die Breytenbach 
Sentrum – se ondersteuning van die Neder-
landse taal in Suid-Afrika. Ons almal vier 
saam, soos die tema van die Week van het 
Nederlands dit beskryf: “De schoonheid van 
het Nederlands”.  

Plek is beperk en besprekings moet gedoen 
word by info@sasnev.co.za voor Woensdag 
5 Oktober. 

  

 

WELKOM ALMAL TESAME 

17:30 – 18:00 | Digterstuin 

Met: Momo, haar ukelele en haar stem 

Die jong 23-jarige kaalvoet Namibiese 

musikant Momo doen dit op haar manier in 

die Digterstuin, voor en na die opening van 

die kunsuitstalling.   
 

EENSAAM-TESAME: GROEPUITSTALLING 

OPEN 

18:00 – 18:45 | ATKV Akkoordtent en 

Breytenbach Galery 

Openingspreker: prof. Gregory Kerr, oud-hoof 

van die kunsdepartement van die Universiteit 

Stellenbosch 

Opening van die groepuitstalling deur die 
kunstenaars Louis Jansen van Vuuren, Frank 
van Reenen, Judy Woodborne, Willie Bester, 
Estelle Marais, Nadine Hansen, Sandra 
Hanekom, Theresa Jo, Shany van den Berg, 
Andries Samuel, Willem Samuel, Peter van 
Straten, Gregory Kerr, Johann Slee, Bastiaan 
van Stenis, Kobus Coetzee, Ruhan Janse van 
Vuuren, Alisa Farr en Jean Dryer. 

Bespreek by Anne-Ghrett Erasmus Coetzee 
by 083 415 0002.  

 

 
 

VERTELLINGS VAN VERBYGAAN EN 

VERVREEMDING 

19:00 – 19:45 | ATKV Akkoordtent 

Met: José Dias en Catherine du Toit 

In woorde en musiek vertel José Dias en 

Catherine du Toit van ruimtes en afstande, 

van afgronde tussen die verlede en die hede, 

van verlange na die ongekende, van 

ongehoorde liefdes en gapings tussen woord 

en wording. Ou en nuwe tekste en vertalings 

van Breyten Breytenbach, Ryk Hattingh, 

António Lobo Antunes, Konstantin Kavafi en 

Fernando Pessoa, en musiek van Chopin, 

Prokofiev, Fragoso en ander. 

PRYSSANG VIR ‘N DIGTER: ANTJIE KROG 

GEHULDIG 

20:00 – 20:45 | ATKV Akkoordtent 

Met: Diana Ferrus, Gaireyah Fredericks, 

Johan Myburg en Anne-Ghrett Erasmus 

Coetzee 

Antjie Krog is die digter wat by die 11de Tuin 

van Digters gehuldig word; die protesdigter 

Diana Ferrus en die digter en skrywer 

Gaireyah Fredericks dra gedigte voor van Krog 

wat oor dekades heen ŉ mondstuk was vir 

versoening in haar uiteenlopende en 

verbeeldingryke werke. 

mailto:info@sasnev.co.za


’  
21:00 – 22:00 | ATKV Akkoordtent 

Aangebied deur Vektor Produksies 

Met: Pieter Bezuidenhout & die Horizons Project Choir  

UNIVERSUM is ŉ dokumentêre kortfilm wat 

handel oor die Afrikaanse mis Die Nuwe Verbond, 

ŉ toonsetting van Antjie Krog se O Brose Aarde, ŉ 

Misorde vir die Nuwe Verbond. 

Die kortfilm bespreek die skeppingsproses en 

toonsetting van die teks vanuit die oogpunt van die 

verskeie skeppers. Die komponis, Antoni Schonken, 

bespreek die musiek, wat hy gekomponeer het vir 

koor, instrumentele ensemble en spreker. Dirigent 

en musikale regisseur Pieter Bezuidenhout 

bespreek hoe hy lewe in die werk geblaas het; o.a. 

by die Toyota US Woordfees, die Suidoosterfees, 

Poetry International Rotterdam en die Mogale 

kunstefees. Die vrystelling van die kortfilm loop ook 

gepaard met die uitreik van die album met 

dieselfde titel, UNIVERSUM, deur Vektor 

Productions. Die merkwaardige mis is vasgevang op 

die album deur die twee skeppers, in samewerking 

met Bezuidenhout en die Horizons Project Choir. 

Die kortfilm sluit af met die uitvoering van die mis 

deur koor en ensemble, met Krog, Schonken en 

Bezuidenhout op die verhoog by die Poetry 

International fees in Rotterdam in 2019. 

 

 
 

 

 

  

 

 

 

 

  



INGESKRYF IN DIE LEWE IN 

08:45 – 09:55 | ATKV Akkoordtent 

Met: Grant Jefthas en onderwysers Ashlene 

Ayford en Marlize Fortuin en hulle Afrikaanse 

leerlinge van die Weltevrede Sekondêre Skool 

in Wellington 

Die inspirerende digter Grant Jefthas praat 

oor sy roerende debuutbundel AfvlerkMens 

(Minimal Press) en lees daaruit voor saam 

met skooldigters wat Afrikaanse gedigte in 

die klas geskryf het as deel van ‘n helende 

proses – hulle lees hulle gedigte en rap en 

dans saam met die woorde. 

 

 

 

 

 

 

 

 

 

 

 

 

 

SMEE: GEDIGTE EN BEELDENDE KUNS 

10:00 – 10:50 | Boland Cellar Woordtent 

Met: Gerhard Barkhuizen gesels oor sy 

digbundel Smee (Turksvy Publikasies) met die 

digter Daniel Hugo  

In sy debuut as digter ontgin die sielkundige 

en visuele kunstenaar van Worcester Gerhard 

Barkhuizen onder meer die wisselwerking 

tussen woord en beeld. Net soos metaal kan 

woorde gesmelt, gegiet, gesmee en gesweis 

word om nuwe en verrassende vorms te skep. 

Die afgebeelde kunswerke in dié 

uitsonderlike bundel is almal van sy hand en 

benewens die beeldende kuns handel sy 

gedigte ook oor ervarings uit sy nomadiese 

jeug, sy buitelandse reise en praktyk as 

sielkundige. Smee is ‘n projek vir 'n 

meestersgraad in kreatiewe skryfwerk wat 

Barkhuizen, broer van Christine Barkhuizen-

Le Roux, onder die leiding van Joan Hambidge 

aan die Universiteit van Kaapstad voltooi het. 

 

 

 

 

 

 

 

PRAAT JY! 

11:00 – 11:55 | ATKV Akkoordtent 

Met: Dr. Thérèse Hulme, narratiewe 

terapeut, Theo Kemp (uitvoerende direkteur 

van die Jakes Gerwel Stigting), en die jong 

skrywers van Praat jy! 

Praat jy! vertel die stories van Thérèse Hulme, 

’n bekende narratiewe terapeut, en die 

jongmense wat sy oor ’n tydperk van 

sewentien jaar aan die skryf gekry het in van 

die mees gemarginaliseerde gemeenskappe 

in die Wes-Kaap. Theo Kemp tree met haar in 

gesprek oor die stories, gedigte, dramateks 

en rymkletse van die jong skrywers van 

haar piemp en yoh!-skryfgroepe. Van die jong 

skrywers, digters en onderwysers wat deel 

van die projekte was in samewerking met die 

Breytenbach Sentrum en die Jakes Gerwel 

Stigting, kom loer ook in. Thérèse se nuwe 

boek, Praat jy! Idees vir die skep van 'n 

skryfkultuur in die klas (LAPA), word ook 

bekendgestel.  

  



 
 

12:00 – 12:45 | Boland Cellar Woordtent 
Met: Kobus Coetzee en Anouk Cronjé (lede 

van die jeugdireksie van die Breytenbach 

Sentrum), Momo, Grant Jefthas en jong 

opkomende digters  
 

Kobus Coetzee en Anouk Cronjé nooi 

enige digter of voornemende digter 

met gedigte in die onderste laai of in 

die kop om dit Saterdag 8 Oktober om 

12:00 op die verhoog van die Boland 

Cellar Woordtent te kom voordra of 

voorlees.  
 

Die digter Grant Jefthas gee inspirasie 

en die jong en talentvolle musikant 

Momo sal tussenin op haar ukelele 

speel en van haar getoon-sette gedigte 

vertel en sing.  

Kontak gerus vir Kobus by 073 538 8771 of 

Anouk by anoukcronje02@yahoo.co.za.    

 

 
 

 

OM NA BABS GONS TE LUISTER  

12:00 – 12:45 | ATKV Akkoordtent 

Met: Karin Benjamin in gesprek met die 

Nederlandse digter Babs Gons oor haar werk 

as digter en gesproke woordkunstenaar met 

voorlesings deur Gons 

Babs Gons is ‘n skrywer, teatermaker, 

organiseerder en onderwyser. Sy tree gereeld 

op by feeste en literêre geleenthede in 

Nederland en in die buiteland, waaronder 

Suid-Afrika, Soedan, Curaçao en Brasilië. Gons 

is die redakteur van Hardop (Out Loud, 2019), 

'n bloemlesing wat die werk van agttien 

rymkletsers beklemtoon. Sy is ook die 

ontvanger van verskeie toekennings, 

waaronder die 2018 Black Achievement 

Award for Arts and Culture en die 2019 

International Slam-O-Vision Contest Title met 

haar gedig 'Assman vs. People Woman'.   

 

ANTJIE KROG: OMDAT JY IS 

13:00 – 13:45 | ATKV Akkoordtent 

Met: Frazer Barry en Deniel Barry 
 

Die duo Frazer en Deniel Barry bring hulde 

aan Antjie Krog met nuwe toonsettings van 

haar gedigte wat met ligte akoestiese 

begeleiding gedoen word. 
 

 

 

 

 

 

 

 

NARRESKIP: JOHAN MYBURG 

14:00 – 14:55 | Boland Cellar Woordtent 

Met: Johan Myburg en Louise Viljoen 

Prof. Louise Viljoen gesels met die digter en 

Hertzogpryswenner Johan Myburg oor 

Narreskip, uitgee deur Protea Boekhuis. 

 

SWEM DEUR DIE SLYK: MENGELMOESDIGTERS 
15:00 – 15:45 | ATKV Akkoordtent 
Met: Diana Ferrus, Gaireyah Fredericks, 
Theresa Carstens, Sophia Oliphant, Jackie 
Saaiman, Jadrick Pedro, Naidene Lottering en 
Merle Danhouse 
 

Die Mengelmoesdigters, wat in 2012 by die 
Breytenbach Sentrum onder leiding van die 
protesdigter Diana Ferrus ontstaan het, neem 
jou op hulle dinamiese en kleurryke reis van 
die lewe self, hul dag tot dag ervaringe en 
noop jou om jou eie identiteit te ondersoek in 
die soms verwarde samelewing. Kom luister 
na hierdie wisselwerking van gedagtes en 
emosies, voorgelees deur unieke stemme. 

mailto:anoukcronje02@yahoo.co.za


 
 

 

 

 

 

 
 

 

POOLSE POLKADRAAI 

15:00 – 15:45 | Boland Cellar Woordtent 

Met: Daniel Hugo en Jerzy Koch 
 

Die digter en vertaler Daniel Hugo gesels met 

Jerzy Koch, Poolse akademikus en hoof van 

Nederlandse en Suid-Afrikaanse studies by 

die Fakulteit Engels van Adam Mickiewicz 

Universiteit in Poznań oor sy tweede bundel 

in Afrikaans, Polkadraai (Turksvy Publikasies). 

Koch het ook van Antjie Krog en Breyten 

Breytenbach se gedigte vertaal. 
 

OM ANTJIE TE VERTAAL 

16:00 – 16:45 | ATKV Akkoordtent 

Met: Antjie Krog, Georges Lory en Robert 

Dorsman 

Antjie Krog gesels met twee van haar 

vertalers Georges Lory en Robert Dorsman en 

vra hulle wat die twee moeilikste en twee 

maklikste dinge is by vertaling. Hulle lees ook 

gedigte voor.    

KROG, SMALL, DE VOS, SŌLS  

17:00 – 17:55| Boland Cellar Woordtent 

Aangebied deur NB Uitgewers 

Met: Prof. Louise Viljoen en Stevlyn Vermeulen 

Louise Viljoen stel die jongste digbundels van 
Antjie Krog (Plunder), Adam Small (Die maand 
is swart), Philip de Vos (Môre en gistraand en 
die einde van die maand) en Loit Sōls 
(Moerstaāl) bekend, met voorlesings deur 
van die digters en Stevlyn Vermeulen.  

DIGTER WORDENDE 

18:00 – 19:05 | ATKV Akkoordtent 

Aangebied deur PEN Afrikaans 

Met: Jolyn Phillips, Pieter Odendaal, 

Shirmoney Rhode, Mbongeni Nomkonwana, 

Frazer Barry, Deniel Barry, Alfred Schaffer en 

Jerzy Koch 

’n Viering van Antjie Krog in/en vertaling 
saam met PEN Afrikaans. Kom luister hoe 
gedigte in verskeie tale lewendig word om die 
Dogter van Jefta te vereer. 
 

INGRID JONKER-PRYS 

19:15 – 19:55 | ATKV Akkoordtent 
Met: Prof. Marius Crous (voorsitter van die 
Ingrid Jonker-pryskomitee), Ronel Foster 
(vorige voorsitter), Francois Lötter (direksie: 
Breytenbach Sentrum), Simone Garcia 
Marques en Jacques Coetzee 
 

Die Ingrid Jonker-prys vir ’n Engelse 

debuutbundel word oorhandig aan Jacques 

Coetzee vir An Illuminated Darkness (uHlanga 

Press). Engelse debuutbundels wat in 2020 en 

2021 gepubliseer is, het in 2022 in 

aanmerking gekom vir die prys. Die ander 

digters op die kortlys was Dimikatso Sedite 

(Yellow Shade) en Sue Woodward (between 

the apple and the bite). By Ingrid se  “tweede 

begrafnis” in 1965 het haar vriende besluit 

om ŉ prys met haar naam vir debuutdigters 

uit te loof. Skrywers en vriende het geld 

bygedra, en die uitgewers en skrywers het die 

inkomste uit die boeke In memoriam, Ingrid 

Jonker en Die Sestigers geskenk. Die prys 

word jaarliks beurtelings aan ŉ Afrikaanse of 

ŉ Engelse debuutdigbundel toegeken.  

ONS KLYNTJI 2022: AMPTELIKE BEKENDSTELLING 

20:00 – 20:45 | Boland Cellar Woordtent 

Met: Erns Grundling (aanbieder) en digters  

Ons Klyntji is ’n alternatiewe, veeltalige zine 
wat gedigte, kortverhale, fotografie en 
comics publiseer: van die digters en skrywers 
gaan hulle gedigte en verhale voorlees. 
 

NAGWOORDE EN AKKOORDE 

21:00 – 22:00 | ATKV Akkoordtent 

Met: Riku Lätti, Jackie Lätti en digmakers en 

klankskeppers 

Vanjaar se afsluiting van Tuin van Digters is ‘n 
spesiale geleentheid met woorde en klanke 
deur Riku Lätti en die Wasgoedlyn saam met 
digters en sangers van die nag (en dag). 



 

 

Antjie Krog, gebore op 23 Oktober 1952, is 

vanjaar die digter wat by die 11de Tuin van 

Digters by die Breytenbach Sentrum in 

Wellington gehuldig word. 

Sy is ’n bekroonde digter, joernalis, filosoof en 

Buitengewone Professor aan die Universiteit 

van Wes-Kaapland. 

Sy behaal in 1973 ’n BA-graad in Engels aan 

die Universiteit van die Vrystaat, ’n M.A. in 

Afrikaans aan die Universiteit van Pretoria in 

1976 en ’n onderwysdiploma aan UNISA. 

Krog debuteer op die jong ouderdom van 18 

met die bundel Dogter van Jefta (1970). 

Hierna volg nog elf digbundels asook drie 

bundels met kinderverse uit haar pen. Haar 

drie niefiksiewerke, Country of my skull 

(1998), A change of tongue (2003) en Begging 

to be Black (2009) verskyn in Engels. 

Vir haar poësie het Krog onder andere die 

volgende pryse ontvang: die Eugene Marais-

prys (1973), die Rapport-prys (1987), die 

Hertzogprys (1990), die FNB Award (2000) en 

die RAU-prys (2000). Mede-wete is in 2015 op 

die kortlys vir die toekenning van die 

Universiteit van Johannesburg-prys en 

verower in hierdie jaar die Elisabeth Eybers-

prys en die ATKV-prys vir poësie. 

 

Vir haar vertaling van gedigte uit die 

inheemse tale, Met woorde soos met kerse 

(2002), ontvang Krog in 2003 sowel die 

Toekenning vir Voortreflike Vertaling van 

Poësie, as die Toekenning vir Beste Vertaler 

van die Suid-Afrikaanse Vertalersinstituut 

(SAVI) in 2003. 

Haar gedigte word opgeneem in talle 

versamelbundels, wat insluit Groot 

verseboek, Die Afrikaanse poësie in ’n duisend 

en enkele gedigte, Digters en digkuns, Die dye 

trek die dye aan, Woordpaljas, Liggaamlose 

taal, Goudaar, My Afrikaanse verseboek,  

 

Kraaines, Verse vir Opperman, Majesteit, die 

kat, Die goue vreugde, Voorspraak, Die 

mooiste Afrikaanse liefdesgedigte, en Vers en 

vrou.  

Krog se gedigte is in Engels, Nederlands, 

Frans, Spaans, Duits en Italiaans vertaal. In 

2009 verskyn ‘n keur uit haar werk, Digter 

wordende, by Human & Rousseau. 

Mixtape van die liefde, saamgestel deur Krog, 

het pas by LAPA verskyn. Die bundel 

verteenwoordig die hele Afrikaanse 

spraakgemeenskap, ouer én nuwe stemme, 

en vertalings van gedigte in inheemse en 

ander tale. 

(Soos aangeteken op versindaba.co.za).  

Lees meer oor Antjie Krog op litnet.co.za. 

 

 
 

Animasies uit Antjie Krog se Mankepank deur 

kunstenaar Willem Samuel, vergesel deur 'n 

keuse uit sy comics en fantasie-kuns in die 

Cloete-gemeenskapsgalery in die hoofgebou. 

Klim terug in jou kinderdae en kom lees 

comics, luister stories en raak weg in 'n kind 

se verbeelwêreld.  

Kunswerke deur Willem Samuel en Andries 

Samuel is ingesluit as agtergrond op die 

programblaaie. 



’
 

een’saam – Alleen, sonder geselskap, 

afgesonder: “Die lewe is eensaam, / soos 

die dood” (Ernst van Heerden), 

Onbewoon, verlate 

 

te-saam’, te-sa’me – bw. Saam, met 

mekaar: by mekaar gereken; as geheel 

gesien (HAT, F.F. Odendaal & R.H. Gouws, 

5de uitgawe, Pearson, 2005) 

 

“I am, because we are; and since we are 

therefore I am” – J.S. Mbiti 

 

‘n Groepuitstalling met: 

Louis Jansen van Vuuren, Frank van 

Reenen, Judy Woodborne, Willie Bester, 

Estelle Marais, Nadine Hansen, Sandra 

Hanekom, Theresa Jo, Shany van den 

Berg, Andries Samuel, Willem Samuel, 

Peter van Straten, Gregory Kerr, Johann 

Slee, Bastiaan van Stenis, Kobus Coetzee, 

Ruhan Janse van Vuuren, Alisa Farr en 

Jean Dryer 

 

Prof. Ampie Coetzee, stigterslid van die 

Breytenbach Sentrum en letterkundige wat 

diep spore by die universiteite van die 

Witwatersrand en Wes-Kaap, asook Natal 

(Durban) getrap het, is op 15 Oktober 2020 in 

die ouderdom van 81 oorlede. Ter 

herinnering aan en herdenking van Ampie by 

die Breytenbach Sentrum, en die voortlewe 

ook, word daar by Tuin van Digters 2022 

iewers in die tuin ‘n stapel klippe neergelê en 

in stand gehou. ‘n Soort aandenkingspiramide 

in die kleine van gedagtes, aanhalingsteken, 

versreëls, spreuke, wense … op klippe. Elke 

besoeker (van heinde en ver) aan die Tuin van 

Digters wie Ampie geken het word genooi om 

‘n huldigingsrivierklip toe te voeg op die 

spesiale kliphoop in die digterstuin. Skryf jou 

naam en datum saam met ‘n kort gedagte, ‘n 

vers, ‘n diepe wens, wat ook al, op die klip en 

plaas dit op die spesiale kliphoop in die tuin.  

LAPELKNOOP  
Kobus Coetzee, Anne-Ghrett Erasmus 

Coetzee en Ampie se seun, sal ook ‘n 

mooi Tuin van Digters 2022 lapelknoop 

van keramiek (ontwerp deur Kobus) 

verkoop. 

 

“Die ‘gonshi’ is ‘n eeue-oue Chinese 

meditasiebegrip. Wat is meer aards en ewig 

as juis ´n klip? Elke klip ‘n sillabe wat almal 

saam ‘n taal vergestalt. Elke swerwersoeker 

wat sy sout werd was het ‘n eie klip gehad, vir 

die saamneem (as geselskap of herinnering) 

of om aan die herberg of gasheer van die nag 

te kan nalaat as kosbare teken van 

medemenslikheid. En in ander kulture 

eweneens: die hopie klippe, die klipstapel, die 

zigurath … van die oudste rigtinggewers of 

stilweesplekke of aanbiddings ‘altare ‘ van die 

mensdom. Om te onthou van sterrestelsels? 

Die klip as beweging … En laat die klippe dit 

dan uitroep as die mens dit nie kan of wil 

doen nie. Die klip as verbond, as hart.”  

– E-pos-skrywe deur Ampie se boesemvriend 

en “broer” Breyten Breytenbach aan sy vrou 

Anne-Ghrett Erasmus Coetzee en seun 

Kobus Coetzee op 21 Julie 2022  

‘ ’–  



 

INGANGE NA TUIN VAN DIGTERS 

Daar is twee ingange na die Tuin van Digters: 

In Burgerstraat langs die hoofgebou van die 

Breytenbach Sentrum deur die hek na die tuin 

en by die parkeerterrein regs agter die 

sentrum deur die groot hek. Alle vertonings, 

behalwe as dit anders aangedui word, sal in 

die Boland Cellar Woordtent in die 

digterstuin en in die ATKV Akkoordtent agter 

die hoofgebou aangebied word. 

 

THE BOOK TRADERS & PROTEA BOEKWINKEL  

Digters se bundels sowel as ander bundels en 

boeke sal by Protea Boekwinkel in 

Stellenbosch se stalletjie in die ATKV 

Akkoordtent te koop wees. Besoek ook The 

Book Traders, die tweedehandse boekwinkel 

op die grondvloer van die hoofgebou. 

Wyn en ander drank is in Die Bôrdienghuis-

teater te koop en eetgoed by stalletjies op die 

terrein sowel as by koffie@breytenbach.  

 

 

SÓ HELP ONS 

Francois Lötter 

Hooforganiseerder  

083 408 1902  

francois@breytenbachsentrum.co.za 

Deon Meiring 

Seremonieleier, verhoogbestuurder, 

skakeling met deelnemers 

082 464 7897 

Jessica Ruiters 

Administrasie, noodhulp 

062 060 8586 

info@breytenbachsentrum.co.za 

Anne-Ghrett Erasmus Coetzee 

Breytenbach Galery en verblyf 

083 415 0002 

galery@breytenbachsentrum.co.za 

Esther Kotzé 

The Book Traders boekwinkel  

072 997 4813 

thebooktraders@gmail.com 

Jeannine du Frene 

Kaartjies en besprekings  

061 156 5386 

  

 

WELLINGTON TOERISME 

Skakel met die Wellington Toerisme-kantoor 

by info@wellington.co.za om jou te help met 

jou verblyfbesprekings en om ander inligting 

oor Wellington en die omgewing te kry. 

VERDERE NAVRAE 

Breytenbach Sentrum, Burgerstraat 14, 

Wellington. Kontak ons by 021 873 2786 of 

info@breytenbachsentrum.co.za. 

KAARTJIEPRYSE 

Toegang vir Vrydag 7 Oktober:  

R150 per persoon (sluit alle aanbiedings op 

die program in vir 7 Oktober) 

Toegang vir Saterdag 8 Oktober:  

R250 per persoon (sluit alle aanbiedings op 

die program in vir 8 Oktober) 

Tweedagpakket vir Vrydag 7 Oktober en 

Saterdag 8 Oktober:  

R350 per persoon (Sluit alle aanbiedings in 

op 7 en 8 Oktober)  

Studente: R100 per persoon per dag (met 

geldige studentekaart) 

Opbetaalde lede van PEN Afrikaans: Gratis 

toegang  

BESPREKINGS 

Jeannine du Frene 061 156 5386 

H/v Burger- en Malherbestraat, Wellington   

mailto:francois@breytenbachsentrum.co.za
mailto:info@breytenbachsentrum.co.za
mailto:galery@breytenbachsentrum.co.za
mailto:thebooktraders@gmail.com
mailto:info@wellington.co.za
mailto:info@breytenbachsentrum.co.za


 

             VERBLYFBORG 

          Cummings Gastehuis 

PEN AFRIKAANS 

Lede van PEN Afrikaans, ’n skrywersorganisasie wat hom onder meer beywer vir die 

bevordering van Afrikaanse woordkuns en die letterkunde in die algemeen, sowel as vir 

uitdrukkingsvryheid en taalregte, wie se ledegeld opbetaal is, kan die Tuin van Digters gratis 

bywoon. Vir vereistes vir lidmaatskap, besoek www.litnet.co.za/pen-afrikaans-aansoekvorm/.   

PEN Afrikaans is deur sy lidmaatskap van PEN International die verteenwoordiger  

van sy lede en die Afrikaanse skrywersgemeenskap in ’n internasionale verband. 

PROGRAM ONDERHEWIG AAN VERANDERING 

Volg @Breytenbachsentrum op Facebook en Instagram en hou ons webwerf,     

www.breytenbachsentrum.co.za, dop vir die nuutste inligting oor die Tuin van Digters 2022. 
 

       Enigeen wat ’n geldelike bydra wil maak en so die toekoms van die Sentrum  
          help verseker, kan inbetalings doen aan: 

      Breytenbach Kultuursentrum Nedbank 
     1029022739 

    Wellington (198765) 

     Die verwysing is: Steunfonds 
Skenkings is belastingaftrekbaar en bewyse van inbetalings kan gestuur word aan 

info@breytenbachsentrum.co.za. 

 
 

BORGE 

Dagbreek Trust, NB Uitgewers, ATKV, Boland Cellar, Wes-Kaapse Departement van Kultuursake en Sport, 

NLDTF (Nasionale Lotery), Drakenstein Munisipaliteit, Rupert Historiese Huise-stigting,  

Prosperity Management Africa, Annandale Wines 

 VENNOTE 

Drakenstein Munisipaliteit, Dagbreek Trust, NB Uitgewers, ATKV, Naledi, Protea Boekwinkel  

(Stellenbosch), Turksvy Publikasies, Ons Klyntji Internasionaal, PEN Afrikaans, Wellington Toerisme,  

Die Bôrdienghuis Teater, The Book Traders, Breytenbach Galery, koffie@breytenbach, War Room Media 

